
A chathaoirligh agus a dhaoine uaisle,

Ba mhaith liom buiochas a thabhairt daoibh as bhur gcuireadh teacht in bhur lathair inniu. Nuair
a labhair mé le comhchoiste eile de chuid Thithe an Oireachtais i dtus na miosa seo caite, nior
mheas mé go mbeinn ar ais anseo aris inniu ach is mér an ondir agus an phribhléid dom bhur
gcuireadh a fhail. D'fhégair mé anseo i dtis mhi na Nollag go raibh cinneadh déanta agam
seasamh siar 6 mo cheapachan mar Choimisinéir Teanga mi én 13 inniu, ar an 23 Feabhra, trath a
mbeidh 10 mbliana caite agam i mbun chudraimi na hQifige sin. Ba mhaith liom an deis seo a
thapu le mo bhuiochas ¢ chroi a thabhairt do gach duine a rinne teagmhail liom 6 shin; is mér
agam na teachtaireachtai dea-mhéine ar fad a thainig chugam go hditiuil, go naisiunta agus go
hidirnaisiunta.

Sula ndirim ar an phriomhabhar cainte anseo inniu — an Straitéis 20 Bliain don Ghaeilge — ba
mhaith liom na cliseanna a ndearna mé an cinneadh seasamh siar ¢ bheith i mo Choimisinéir
Teanga a chur faoi bhur mbraid. Go bunusach, thuig mé i mo chroi istigh gur beag eile a
d’fhéadfainn a bhaint amach go pearsanta i dtaca le cearta teanga phobal na Gaeilge agus na
Gaeltachta sa tréimhse ama dha bhliain a bheadh fagtha agam sa phost.

Imealld na teanga

Creidim go bhfuil an teanga a ruaigeadh ar leataobh go leanunach chuig imeall na sochai, agus
dirim anseo cuid mhaith den riarachdn poibli. Ni chreidim ar chor ar bith gur ar an aicme
pholaitilil is mé ata an locht ina leith seo ach feictear dom, cé go bhfuil daoine sa statchéras a
thacaionn go l3idir leis an Ghaeilge, go bhfuil férsai nios laidre agus nios forleithne fés ann ar
cuma leo ann nd as dar dteanga naisiunta.

T4 dul chun cinn dirithe déanta le 10 mbliana anuas 6 thainig Acht na dTeangacha Oifigiula i
bhfeidhm — go speisialta maidir le hdsaid na Gaeilge ar chomharthaiocht phoibli, i
stdiseandireacht agus i bhfoilseachdin éagsula. Ta méadu ar an tuiscint ar chearta teanga agus ta
an Oifig s’againne ann mar thaca aige sin.

Ach ta teorannu suntasach déanta ar an dul chun cinn a d’fhéadfadh a bheith i gceist de bharr
na failli i bhfeidhmild chéras na scéimeanna teanga faoin Acht. Ni chreidim go bhfuil aon seans
ann go n-éireoidh leis an chéras nua ata beartaithe méadu a chur ar lion na statseirbhiseach le
Gaeilge. Niltear sasta barantas a thabhairt go mbeidh seirbhisi stait & solathar i nGaeilge do
phobal na Gaeltachta gan cheist gan choinnioll, rud a chiallaionn go bhfuil an statchéras le
leanuint de bheith ag rd le pobal na Gaeltachta: “Labhraigi Gaeilge le chéile ach nd labhraigi
linne i”. Ta breis agus dha bhliain caite i mbun athbhreithnit ar an Acht Teanga ach, fos féin, nil
an chéad chéim leis an Acht a leasu, is é sin, foilsit ‘chinn an bhille’, tégtha fés. Fégraiodh an
tseachtain seo caite gur as seo go samhradh an sprioc nua d’fhoilsit na leasuithe. Rinneadh
cinneadh m’Qifig a chdnascadh le hOifig an Ombudsman i ngan fhios dom féin agus don
Ombudsman ag an am, ach aris agus nios mé na dha bhliain imithe, nil aon mhionsonrai ar fail



go poibli faoina bhfuil molta nd faoin bhealach a cheaptar a n-oibreodh sé. Fégraiodh le linn na
seachtaine seo caite go mbeadh an cénascadh sin déanta roimh Mhedn Fémhair na bliana seo.
Creidim nar tugadh don Oifig riamh na hacmhainni riachtanacha lena curaimi reachtula a
chomhlionadh go cui agus go hiomlan.

Don té a chreideann gur cheart go mbeadh cearta teanga ag pobal na Gaeilge agus na
Gaeltachta, is tréimhse i seo ata lan le héiginnteacht. Mheas mé riamh ndrbh fhéidir né nar
cheart breathnu ar an tacaiocht a theastaionn don Ghaeilge i statchdras na tire seo mar dbhar
roghnach breise. Is buanchearta iad cearta teanga; ni lamhaltais na pribhléidi iad a thugtar le
linn aimsir na fldirse.

Mura féidir leis an Stat dearbhu a thabhairt i dtaca le hisdid na Gaeilge i mbun cumarsdide le
pobal na Gaeltachta gan cheist, gan choinnioll agus a chinntid go mbeidh déthain foirne le
cumas sa Ghaeilge sa chdras riarachain phoibli nuair a bheas an tAcht Teanga 4 leasu, creidim go
dtuigfear ansin gur cur i gcéill a bheas ann.

An rogha a bhi agam na seasamh siar 6 mo cheapachan mar Choimisinéir Teanga ar bhonn
prionsabail le haird a dhirid ar na ceisteanna seo né leanuint orm agus, ar an bhealach sin, a
bheith pairteach sa chur i gcéill. Creidim go laidir i mo chroi istigh go ndearna mé an rogha
cheart. Ta tus curtha anois le préiseas le Coimisinéir Ur a cheapadh agus guim gach rath agus
beannacht ar cibé duine a bheas mar chomharba agam.

An Straitéis

Tuigim go bhfuil focas ar leith agaibhse mar Fhochoiste ar an Straitéis 20 Bliain don Ghaeilge
agus go bhfuil fonn oraibh go ndireoinn cuid airithe de mo chuid cainte ar an dbhar sin inniu.

Ghlac mé pairt ghniomhach in ullmhu na Straitéise — d’fhoilsigh mé moltai ar an abhar agus chas
mé leis an ghripa saineolaithe idirnaisiinta a bhi curtha le chéile le comhairle a sholdthar i dtaca
le dréachtu na Straitéise féin.

Duirt mé — agus mé ag seoladh Ard-Fheis Chonradh na Gaeilge sa bhliain 2008 — go bhféadfadh
feidhmil na Straitéise a bheith ar na gniomhartha is tabhachtai do thodhchai na teanga 6
bunaiodh an Stat. Ach thug mé an rabhadh an-soiléir seo fosta ag an am: “Td sé tabhachtach
nach ligfimis i ndearmad, dfach, nach fiu trdithnin féir aon straitéis mura gcuirtear i bhfeidhm i.
Caithfidh aontu agus foilsiu na straitéise a bheith ina thus ar aistear nua seachas ina cheann
scribe.”

Duirt mé an bhliain ina dhiaidh sin go mbeadh sé riachtanach go gcuirfi tus éifeachtach agus
gasta le cur i bhfeidhm iomlan na Straitéise agus mura raibh sin le tarld, agus go rabhthas le
caitheambh |éi mar a tharla le hiliomad tuarascalacha inmholta roimhe sin, go mb’fhearr da
gcaithfi i leataobh laithreach i ar mhaithe le tuilleadh soinicidlachta a sheachaint. Beart de réir
briathra a theastaigh in ait focail mhilse, a ddirt mé ag an am.

An bhfuil, mar sin, an Straitéis a cur i bhfeidhm? Nil a fhios agamsa. Agus, i gcead daoibh mar
Fhochoiste, ni shilim go bhfuil a fhios agaibhse ach an oiread mar nach bhfuil aon iniichadh na
léirmheastdireacht neamhspledch 4 dhéanamh ar fheidhmil na Straitéise.



Féin-mheastdireacht amhain ata i gceist agus 6n taithi atd agamsa agus ag m’Qifig le 10 mbliana
anuas i mbun inidchadh ar scéimeanna teanga na n-eagras Stait, is beag tdbhacht n6 luach atd le
cur i ndeireadh na dala ar fhéin-mheastdireacht. In aon réimse den saol is deacair iontaofacht a
chur i léirmheas ¢ phairtithe leasmhara, ach os a choinne sin, ta rithdbhacht le fianaise ata
bunaithe ar thaighde. T4 rud eile foghlamtha againn in imeacht na mblianta — go bhfuil bunus
leis an fhrasa “what gets measured, gets done!” Mura bhfuil iniichadh agus meastéireacht
neamhspleach a8 dhéanambh, ni chreidim gur féidir le haon duine barantas a thabhairt faoin
fheidhmiu.

Ach is féidir le duine tuairim a bheith aige: seo ceann ¢ shaineolai amhain.

Bhi Seosamh Mac Donnacha as Ollscoil na hEireann, Gaillimh ar dhuine d’Gdair an taighde (le
Conchur O Giollagain) ar a dtugtar An Staidéar Cuimsitheach Teangeolaioch ar Usdid na Gaeilge
sa Ghaeltacht — an saothar taighde a spreag an Straitéis.

Agus é ag labhairt ag Téstal na Gaeilge anuraidh, duirt sé nach ann don Straitéis 20 Bliain don
Ghaeilge a thuilleadh. “Td a fhios agam go bhfuil cdipéis againn ar a dtugann muid an Straitéis
20 Bliain don Ghaeilge 2010-2030. Ach ni ionann cdipéis agus Straitéis. Nil Straitéis bheo againn
atd d cur i bhfeidhm ar bhealach seasmhach corasach...

Bhi an méid seo le ra ag saineolai eile, an Dr John Walsh, in eagran na miosa seo den iris Comhar: “Is
geall le corpdn an Straitéis 20 Bliain anois agus td an Ghaeilge nios imeallai nd riamh sa statseirbhis”.

Cdipéis mharbh

“Caipéis mharbh” a thug Seosamh Mac Donnacha ar an Straitéis agus duirt sé freisin nach ann
do Roinn na Gaeltachta nios mé — “nil againn ach fo-ranndg ag plé le cursai Gaeilge agus
Gaeltachta — fo-ranndg de roinn atd mor agus ilghnéitheach...Agus ta an fho-ranndg sin
lonnaithe i bhfad 6 Idr na cumhachta (thiar sna Forbacha i gConamara); td siad ag bun an
tslabhra cumhachta inmhednaigh laistigh dd Roinn féin; agus td an mhdthair-Roinn atd acu ag
bun an tslabhra cumhachta lena mbaineann na Ranna Stdit i gcoitinne, rud a fhdgann gur
deacair di mdrthionchar a imirt ar cheapadh polasai nd ar fheidhmiu polasai na Rann eile sin a
bhfuil rél Idrnach acu i bhfeidhmiu na Straitéise 20 Bliain don Ghaeilge...”

Ba é croi an scéil aige nach bhféadfadh fo-ranndg atd ag feidhmiu faoi na cuinsi sin a bhfuil
fagtha den Ghaeltacht a tharrthdil nd a chaomhnu, agus nach bhfuil muid ach ag cur dallamullég
orainn féin ma cheapann muid go bhféadfadh.

Léirmheas duairc is ea é sin ach ta eagla orm, faraor, go bhfuil cuid mhér de phobal na Gaeilge
agus na Gaeltachta a d’aontddh leis. Duirt an scribhneoir, Seosamh Mac Grianna, trath go
mbionn an fhirinne searbh: “...ni searbh ata si ach garbh agus sin an fath a seachantari.”

Creidim féin, ma td rath le bheith air, gur gad go mbeadh an diospodireacht seo bunaithe ar an
fhirinne, iomlan na firinne agus an fhirinne amhdin. Nior mhaith liom a bheith didltach faoi seo
ach creidim gur cheart i gcdnai tosu leis an staid réalaioch seachas le rédhéchas bréige gan
chuis. Nil rél ar bith ag gripsmaointeoireacht i ngné chomh tdbhachtach le beatha teanga.

Bunaithe ar fhigitiri an daonairimh én bhliain 2002, ddradh in 2007 nach raibh fagtha ach idir
15-20 bliain ag an Ghaeilge mar phriomhtheanga bheo an phobail sna ceantair Ghaeltachta is



ldidre a bhi fagtha. Ar nddigh, mairfidh si mar theanga agus nior saolaiodh fés an cainteoir
duchais deireanach. Ach is mor go deo idir sin agus i a bheith in uachtar mar theanga bheo an
phobail agus a bheith a cur ar aghaidh ¢ ghludin go gldin gan bhriseadh gan bhearna. Mar dhuine
ar cas leis todhchai na teanga agus na Gaeltachta agus mar dhuine a bhfuil formhdér mér a shaoil
caite aige ina choénai sa Ghaeltacht, ni Iéir domsa go bhfuil méran gniomhartha suntasacha nd
céimeanna praiticilula le dealramh tégtha ar an talamh le dul i ngleic le scala na géarchéime
teanga sa Ghaeltacht ¢ foilsiodh an rabhadh ri-shoiléir sin seacht mbliana 6 shin.

Tic-Toc

T4 Acht Gaeltachta nua achtaithe agus nior bhain an fhdilte a cuireadh roimhe aon mhacalla as
choic agus gleannta na Gaeltachta. D’athraigh sé an struchtur atd ar bhord an Udarais agus
bhronn sé curaimi pleanala teanga nar iarr siad féin ar phobail na Gaeltachta agus na Gaeilge i
gcombhar leis an Udaras agus Foras na Gaeilge. Ni ar phobail aititla a d’fhagfai an fhreagracht
maidir le pleanail eacnamaiochta na ni faoina gciram a d’fhagfai cinnti faoi fhorbairt tithiochta,
boithre na cursai comhshaoil. Ach cursai teanga, bhuel, sin scéal eile!

T4 ceantair roghnaithe agus a roghnu le pleananna teanga a ullmhu: tabharfar dha bhliain leis na
pleananna sin a ullmhu agus seacht mbliana lena bhfeidhmid. Ach idir an da linn, tic-toc, ta an t-
am ag sleamhnu agus mas fior gur go mall a mheileann muilte Dé, is Iéir gur nios moille fés a
mheileann muilte an statchodrais, go speisialta i réimse na teanga. Nuair a fheicim an drochbhail
ata fagtha ar chéras na bpleananna teanga nd na scéimeanna teanga do na heagrais stait cheal
feidhmiu éifeachtach, is deacair dom, faraor, aon mhuinin rémhér a bheith agam as an chéras
nua pleandla teanga ata beartaithe faoi Acht na Gaeltachta.

Go deimhin, ta mé go mdr in amhras an gcreideann fil na daoine sin a bhfuil ciram oifigiuil
orthu i dtaca le feidhmiu na Straitéise agus na pleandla teanga ina gcroi féin go bhfuil aon seans
dairire ann go mbeidh rath né dea-thoradh go cinnte ar na beartais seo. Agus mura gcreideann
an lucht ceannais féin é, bhuel, cinnte le Dia, nil méran cuis ag aon duine eile é a chreididint: ni
féidir reachtaiocht shoisialta a chur i bhfeidhm mura bhfuil muinin agus tacaiocht an phobail i
gcoitinne aici.

Acht agus Straitéis

Maidir le hait na Gaeilge sa statchoras, bhi mé ag Iéamh tuairisce le gairid ¢ iar-statseirbhiseach
sinsearach a duirt go raibh, dar leis “growing evidence that there is a strategy afoot to do away
with what's left of Irish in the public life of the country.”

Chaith Sean Mag Leannain 15 bliana mar Phriomhoifigeach sa Statseirbhis go dti gur éirigh sé as
i mi na Nollag 2009. Duirt sé:

“The civil service establishment...are almost 100 per cent united in their view of Irish as an
irritating thorn in the administration. The mandarins know there isn’t political consensus on the
issue and they calculate that even to open a public debate on Irish would be to accord it a status
it doesn’t deserve — far better to ignore it as if it didn’t exist and to starve the Official Languages
Act of the resources to implement it. Let the whole thing wither on the vine...”



Bhi an méid seo le rd aige freisin; “When the Official Languages Act was passed over 10 years
ago the top civil servants adopted a minimalist, wait-and-see approach. They knew that without
their active support the new legislation was never going to have much effect. But what started
as passive inaction on their part now seems to have moved up a notch or two to one of active
undermining.

It reminds me of a phrase used by our President Michael D Higgins, speaking at the biennial
Tostal na Gaeilge conference in Galway in 2010, when he referred to those “for whom Irish was
not half dead enough”.

Sin dearcadh spéisitil 6 fhear misnidil a bhi i gcroildr an statchérais.

Gealladh sa Straitéis go mbundfai cérais le méadu a chur ar fhoireann na seirbhise poibli atd in
ann feidhmiu i nGaeilge. Thagair mé nios tlisce don chéras nua le cur i bhfeidhm ar bhonn
pioldtach ach feictear dom gur leor a rd libh gur léirigh taighde atd déanta duinn ar fhigidiri
oifigitla 6n Roinn Oideachais agus Scileanna go dtdgfadh an cdéras nua sin, da gcuirfi i bhfeidhm
go hiomlan agus ar an bhealach is dearfai &, thart ar 28 mbliana le lion na foirne riarachain sa
Roinn sin le liofacht i nGaeilge a dhubailt n 1}4% atd ann faoi lathair go dti 3%.

Gealladh freisin ar leathanach 45 den Straitéis go sonrédh scéimeanna teanga amach anseo na
poist laistigh d’eagraiocht a mbeadh cumas sa Ghaeilge riachtanach ddéibh. Foilsiodh an Straitéis
i mi na Nollag 2010 — sin breis agus tri bliana 6 shin. Daingniodh 26 scéim teanga nua sna tri
bliana ¢ shin agus go dti seo nil oiread agus post amhain i scéim teanga amhain sonraithe go
cinnte mar phost a mbeadh cumas sa Ghaeilge riachtanach lena aghaidh!

Ni miste a lua freisin go bhfuil oifigigh Ghaeilge né daoine le ciram na teanga orthu ainmnithe
ag na Ranna Rialtais éagsula le freagracht a ghlacadh as feidhmiu an Achta Teanga agus as
gniomhd mar theagmhdlaithe le m’Oifigse. Daoine cumasacha iad ar fad a oibrionn go
duthrachtach ach nil ach seisear as na sé dhuine dhéag (16) atd i gceist a bhfuil Gaeilge acu; ta
deichniuir de na hoifigigh sin a bhfuil ciram na teanga orthu sna Ranna Rialtais nach bhfuil aon
Ghaeilge acu féin.

Fograiodh sraith iomlan de phleananna agus de bheartais nua d’athchdéirit an statchérais an
tseachtain seo caite; go bhfios dom ni luaitear na focail ‘teanga’, ‘Gaeilge’ nd ‘Gaeltacht’ oiread
agus uair amhain sna caipéisi sin.

Oideachas

T4 béim an-mhor sa Straitéis ar an Ghaeilge sa chdéras oideachais. Agus fdiltim roimh chinneadh
na Roinne Oideachais agus Scileanna athbhreithnid a dhéanamh ar an solathar oideachais sa
Ghaeltacht.

Ach, ag an am chéanna, cuireann sé imni mo chroi orm nuair a smaoinim ar an dearcadh oifigiuil
a léirigh an Roinn chéanna le gairid le linn dha imscrudu fhoirmiula a bhi ar sidl ag m’Qifig agus a
bhain le gnéithe den oideachas sa Ghaeltacht.

| gcds amhain rinne bunscoil Ghaeltachta gearan go raibh treoir 4 tabhairt ag an Roinn
Oideachais doibh muinteoir a cheapadh 6 phainéal ar a raibh farasbarr muinteoiri, cé gur chreid



na muinteoiri sin agus Udardis na scoile nach raibh déthain Gaeilge ag aon duine acu le teagasc i
scoil Ghaeltachta.

Seo cupla sampla fanach de na riomhphoist a sheol na muinteoiri 6n phainéal chuig udarais na
scoile:

“...With respect to you, your principal and your pupils, | feel that my standard of Irish would not
reach the requirement needed for a Gaeltacht school and Gaeltacht life in general...

“.. Chun an fhirinne a rd, tdim beagdinin buartha faoi toisc gur Gaelscoil sibh agus go bhfuil
cainteoiri duchasacha ag freastal an scoil.”

“Td bron orm... nil go leor Gaeilge agam chun a bheith ag obair sa Gaeltacht.”

“Unfortunately | don’t think | would be the best person for the job and I’'m sure there’s
someone on the panel with more experience in Gaelscoileanna and fluency with Irish than |
have.”

D’ainneoin sin —agus an fhiric go bhféadfadh Gaeilge nios fearr a bheith ag cuid de na daltai nd

na muinteoiri féin sa chas sin — chuir an Roinn argdinti dlithidla agus praiticiula i lathair le léiriu

nar gha socru ar leith a dhéanamh don Ghaeltacht agus go raibh gach muinteoir bunscoile sa tir
cailithe le muineadh i scoil Ghaeltachta. Chinn mé, afach, de bharr an imscridaithe sin go raibh
foralacha éagsula teanga de chuid an Achta Oideachais 4 saru sa chas sin agus rinne mé moltai

da réir sin.

| gcas eile, rinne an Roinn Oideachais agus Scileanna argdinti dlithiula agus praiticiula fosta nach
raibh dualgas uirthi rogha a chur ar fail le go bhféadfai abhair an churaclaim a theagasc tri
Ghaeilge go leibhéal na hArdteistiméireachta do dhaltai scoile as ceann de na ceantair
Ghaeltachta is laidre ata fagtha i dTir Chonaill. T4 sruth Gaeilge sa scoil go leibhéal an Teastais
Shéisearaigh ach is beag duine a roghnaionn é mar go mbeadh ar na daltai a dteanga a athru
don da bhliain is tdbhachtai — blianta na hArdteistiméireachta. Léirigh an t-imscrudu a rinne
m’Qifig go raibh diultu na Roinne oideachas tri Ghaeilge go leibhéal na hArdteistiméireachta a
sholathar do dhaltai Gaeltachta ag teacht salach ar a cuid dualgas faoin dli agus, aris, td moltai
déanta agam leis an scéal a leigheas.

T4 mé cinnte go dtuigfidh sibh m’imni faoi ghné an oideachais den Straitéis i bhfianaise na
gcasanna sin.

Ach, ar nddigh, is i bun agus barr na faidhbe againn nach bhfuil aon cheangal ceart déanta
againn idir foghlaim agus Usaid na Gaeilge sa tir seo. Cuireann an Stat dualgas ar dhaltai an
teanga a fhoghlaim ach is minic ina dhiaidh sin a chuireann an Stat céanna cosc né bac ar na
daoine sin an teanga a Usdid ina ngnéthai oifigitla. Ta dicheangal né cliseadh céille i gceist ansin.

Pairtithe leasmhara

Thracht mé nios tuisce ar an easpa monatdireacht neamhspledch ata le déanamh ar an Straitéis
20 Bliain don Ghaeilge. Ta iarrachtai 4 ndéanamh le tamall a éileamh go n-aithneofai go

hoifigiuil pobal na Gaeilge agus na Gaeltachta mar phairtithe leasmhara tri rél a thabhairt doéibh i
stidradh na Straitéise 20 Bliain — ach ar chuis éigin ta sin a dhiultd déibh ag an statchoéras. Is
deacair sin a chreididint agus meabhraim aris nach féidir reachtaiocht shdisialta a churi
bhfeidhm mura bhfuil muinin agus tacaiocht an phobail i gcoitinne aici.

T4 neart dordfhocal le cloisteail ceart go leor faoi choisti idir-rannacha, cainteanna
déthaobhacha agus pleananna forfheidhmithe ach an ionann sin agus gniomhartha praiticiila,
dearfacha? Duisionn sé i m’intinn an scéal is deireanai ata nochta ag an iriseoir Breandan Delap
6 chomhaid na Cartlainne Naisiunta faoin Riail 30 Bliain. D’aimsigh sé na caipéisi oifigilla a bhain
leis an Phlean Gniomhaiochta Ceithre Bliana don Ghaeilge a d’fhoilsigh an eagraiocht stait Bord
na Gaeilge i 1983 — caipéis théagartha, shuntasach ba ea é inar leagadh amach spriocanna do
gach gné den statchoras. | ndeireadh na dala, nuair a bhi ionchur na polaitiochta agus na
Statseirbhise curtha san direamh, ni raibh fagtha den phlean uaillmhianach ach creatlach de
choisti a bhi le bund chun moltai a dhéanamh i leith Usdid na Gaeilge i réimsi éagsula den saol
phoibli.

Mheabhraigh sé don iriseoir an méid a bhi le rd ag Séamus Mallon faoi Chomhaontu Aoine an
Chéasta — gur “Sunningdale for slow learners” a bhi ann. Plus ¢a change, plus c'est la méme
chose. Nar thrua da mba i an chinnitint chéanna a bheadh i ndan don Straitéis 20 Bliain don
Ghaeilge?

Agus mé ag ullmhu le teacht in bhur lathair anseo inniu, smaoinigh mé ar rditis a rinne beirt dar
laochra a bhasaigh anuraidh, go ndéana Dia grdsta orthu — Nelson Mandela, a duirt “If you talk

to a man in a language he understands, that goes to his head. If you talk to him in his language,
that goes to his heart.”

Agus Seamus Heaney, a duirt “Not to learn Irish is to miss the opportunity of understanding
what life in this country has meant and could mean in a better future. It is to cut oneself off
from ways of being at home. If we regard self-understanding, mutual understanding,
imaginative enhancement, cultural diversity and a tolerant political atmosphere as desirable
attainments, we should remember that knowledge of the Irish language is an essential element
in their realisation.”

T4 rogha shimpli romhainn — féachaint siar ar an Ghaeilge mar theanga a chaill muid n6
féachaint chun tosaigh agus i mar chuid larnach dar bhféiniulacht agus dar bhflaitheas. Ach
deirim an méid seo go cinnte libh inniu anseo i dTithe an Oireachtais — gur le croi trom a
thabharfas pobal na Gaeilge agus na Gaeltachta aghaidh ar choméradh 100 bliain Eiri Amach na
Casca, faoi cheann dha bhliain eile, mura bhfuil inar dteanga naisilnta ach teanga shiombalach
agus, seachas i a bheith ina croichuid dar gcultur agus dar n-oidhreacht bheo, go mbeadh si
bruite ar leataobh, fagtha ar an imeall agus in it na leathphingine i saol an naisiuin seo.

Go raibh maith agaibh aris as bhur gcuireadh labhairt libh anseo inniu.

(CRIOCH)
Eolas: Damhnait Ui Mhaolduin ar (091) 504006 n6 087-2197946 né ag eolas@coimisineir.ie

CEANNLINTE LE 10 mBLIANA ANUAS: 2004 — 2014;

YV V ¥V V V¥V V

VvV V VY V VY

Gearain ... 6,126 go dti an 31 Nollaig 2013, (28% 6n Ghaeltacht).

Bhain 23% de na geardin le Ranna agus Oifigi Rialtais, 32% le hudarais aitiula, an chuid
eile le réimse leathan eagraiochtai stait

1,862 iarratas ar chomhairle i dtaca le dualgais teanga 6 eagraiochtai stait
96 imscrudu foirmiuil seolta

213 léirmheas/iniuchadh déanta ar scéimeanna teanga

9 gcinn de thuarascalacha bliantula agus raitis iniuchta airgeadais foilsithe
6 thuarascail speisialta curtha i lathair Thithe an Oireachtais

Suiomh gréasdin forbartha mar ionad ilfhreastail i dtaca le gach a mbaineann le cearta
agus dualgais teanga

Cairt Cearta Teanga foilsithe

Treoirleabhair ar Acht na dTeangacha Oifigiula foilsithe

Moltai faoi leasuithe ar Acht na dTeangacha Qifigiula foilsithe
Feachtais fograiochta teilifise ar chearta teanga eagraithe agus craolta

Acmhainn oideachais ar Chearta Teanga don chursa san Oideachas Saoranach, Séisialta
agus

Polaititil (OSSP) sa Teastas Soéisearach forbartha agus scaipthe ar scoileanna

Ocaid cearta teanga i gcuimhne ar Mhaolra Seoighe agus dinmharuithe Mham Trasna
eagraithe i nGaillimh

Pairtiocht in iliomad 6cdidi i dtaca le forbairt feasachta ar chearta agus dualgais teanga
Léachtai ar chearta teanga tugtha i mbeagnach gach instititid oideachais triu leibhéal in
Eirinn

Cunamh tugtha go rialta le taighde ndisilinta agus idirndisiunta ar chearta agus ar

dhualgais teanga

Combhairle agus traenail curtha ar fail trid an OSCE do bhunu oifig coimisinéara teanga sa
Chosaiv i gcomhar le Rialtas na Cosaive

Comhdhail idirnaisitinta ar chearta teanga eagraithe i mBaile Atha Cliath

Réamhghniomhach i dtaca le Cumann Idirndisiinta do Choimisinéiri Teanga an domhain
a bhund.



